
AKTUELNOST SOCIJALNE KRITIKE U HASAN
KAFIJINOM DJELU ,,USULUL-HIKEM FI NIZAMI
AL-ALEM*!

SaZetak

Hasan Kafija Pruscak je jedan od najvecih alima porijeklom iz

Bosne i Hercegovine. Skolovao se u Pruscu, Sarajevu i Istanbulu.
Sluzbovao je na vise mjesta kao kadija i muderris. Ucestovao je i u
nekoliko pohoda i bitki. Napisao je 20 autorskih djela a svakako
najpoznatije, naprepisivanije i najkomentiranije djelo jeste djelo pod
nazivom ,, Usulul-hikem fi nizami al-alem* — ,, Temelji mudrosti o
uredenju svijeta“. lako obimom nije veliko, djelo je ocijenjeno kao
veoma vrijedno — za Sto je autor dobio nagradu licno od sultana i
tadasnjeg Dvora. U ovom kriticki intoniranom djelu-$to ga izdvaja od
slicne literature koju su pisali Gazali i drugi, raniji ucenjaci- autor
iznosi zapazanja u kojima identificira osnovne probleme tadasnjeg
drustva i drzave u vidu druStvene nepravde, nesposobnosti ljudi na
funkcijama, nepostojanje drustvenog i islamskog dogovora i
savjetovanja, identificira tehnicko-tehnolosku i opcu zaostalost
muslimana u odnosu na neprijatelje (jos u to vrijeme!), korupciju i
nepotizam, pad licnog i drustvenog morala...
Za nas je djelo vazno iz vise razloga. Jedan od njih jeste i taj da se
ovo djelo mozZe posmatrati i iscitavati i u savremenom kontekstu kao
odlicna socijalna kritika te komparirati sa sadasSnjos¢u jer su
socijalne devijacije na koje on ukazuje (prisutne u njegovo vrijeme,
dakle prije vise od 400 godina!) i danas prisutne medu muslimanima,
pored svih ostalih izazova i problema sa kojima se suocavamo.

Klju¢ne rije¢i: Hasan Kafija Pruscak,reforma,vlast,dekadenca,
drustvo, socijalna kritika, ulema.

! Rad je napisan povodom 101. godiSnjice prijevoda djela ,,Usulul-hikem*.

UvOD

Hasan Kafija Pruscak se ubraja u najpoznatije islamske
ucenjake porijeklom iz Bosne i Hercegovine. Roden je u Pruscu
(Akhisar) 951.h. godine (1544. godine). Nakon zavrSenog ranog
obrazovanja/mekteba u rodnom mjestu, odlazi u Sarajevo gdje
zavrSava jednu od tada postojecih medresa — najvjerojatnije Gazi
Husrev-begovu. Nastavak Skolovanja ga vodi u Istanbul gdje odlazi
1566. god. te studira u tri razlic¢ite medrese u ovom gradu. U Bosnu
se vratio devet godina kasnije. Tu pocinje pisati svoja djela a
najpoznatije je svakako djelo ,,Usulul-hikem fi nizami al-alem“
koje 1 temetiziramo u ovom radu.

Ukupno je — prema rahmetli Mehmedu HandZi¢u, napisao 20
razli¢itih djela.? On o njemu izmedu ostalog kaZe:

,Bio je ugledni, vrijedni i Cestiti ucenjak.Posjedovao je
opsezan uvid u pitanja islamskog prava (fikh),te ogromno znanje o
metodologiji  islamskog prava (usulul-fikh).Takoder,bio je
gramati¢ar 1 morfolog, veoma dobar poznavalac teologije, kao i
knjiZevnik, pjesnik i eminentni reformator. Opcéenito re¢eno, on je
ponos naseg podneblja i predvodnik naSih velikih ucenjaka, neka
mu Allah ukaze obilnu milost. (...)Prezirao je tarikatske Sejhove
svog vremena, protivio im se 1 pobijao ih Serijatskim
argumentima. (...)U njegove vrednote spada i to da je recitirao
poeziju na tri jezika: arapskom, turskom 1 perzijskom...“ (Handzi¢,
1992:61-69).

Bio je veliki dobrotvor koji je u svome mjestu sagradio
dZzamiju, medresu, sudnicu/mahkemu, mekteb, zaviju, han i
vodovod, dakle, skoro cijelu cetvrt u ovom malom gradu.
Navedene hajrate je izgradio od dijela nov€ane nagrade koju je
dobio za svoje najpoznatije djelo i to direktno od sultana i tadasnje
vlade u Istanbulu.

O Hasan Kafiji 1 njegovim djelima se relativno mnogo pisalo
i govorilo u nasoj literaturi. Povodom 400 godina od Pruscakove
smrti, 2015. godine objavljena je i monografija pod naslovom
,Hasan Kafija Pruscak®“. Ovim radom Zelimo da ukratko

2 Prof.dr. Amir Ljubovi¢ u intervju o ovom velikanu isti¢e broj od 17 njegovih
autorskih djela, a prof.dr.DZemaludin Lati¢ navodi 21 autorsko djelo a kaze da se
oko autorstva tri djela ucenjaci razilaze u misljenju.

predstavimo Hasana Kafiju te posebno valoriziramo njegovu
socijalnu kritiku u djelu ,,Usulul-hikem* te njenu aktuelnost danas.

DJELO ,,USULUL-HIKEM FI NIZAMIL-ALEM*

Djelo ,,Usulul-hikem* pobudilo je najve¢u paznju od svih
ostalih njegovih djela jer je to socijalni traktat i kratka risala u
kojem tretira tada aktuelne druStveno-politicCke — tj. socijalne
probleme koji su bili prisutni u tadaSnje vrijeme. Djelo tematizira
probleme i krizu u politicko-pravnom, vjerskom i1 vojnom stanju
tadaSnjeg Osmanskog carstva te islamske savjete i prijedloge za
rjeSavanje istih problema.’* Veoma je interesantno is¢itavati ovo
djelo 1 danas te ga uporediti sa stanjem muslimanskih naroda, a
posebno nas BoSnjaka. Aktuelnost socijalne kritike izneSene u
njemu je zaCudujuce prisutna i kod nas jer skoro svi faktori pada 1
socijalne nestabilnosti 1 dekadence su prisutni u savremenom
svijetu islama 1 muslimana. Upravo nam je to i1 cilj u ovome
skromnom radu: napraviti presjek socijalne kritike Hasana Kafije
Pruscaka u ovome vrijednom djelu, prikazati to Sto jednostavnije i
razloZnije te pokuSati naéi poveznice sa savremnim vremenom,
odnosno olak$ati poredenje sa savremnim socijalnim devijacijama
—ovdje 1 sada.

,Usulul-hikem* je rezultat intelektualnog promisljanja i
angazmana autora, te se u njemu vidi dubina njegovog
obrazovanja, zastupljenost kriticCke misli, hrabrost da ukaze na
socijalno devijantne pojave tadasnjeg vremena te ponudi konkretne
prijedloge za poboljSanje stanja i to samoj Velikoj Porti i sultanu,
liéno. Na tom tragu, djelo se,iako mnogo krace i skromnije, moze
posmatrati kao dio reformisticke literature u pogledu organizacije
islamskih drustava kroz historiju te muslimanski doprinos
teorijama o drustvu i kasnijem razvoju nauke o drustvu.* Iako se
autor u djelu nigdje ne poziva na Ibn Halduna (1332-1406), pazljivi

3 On,kao i ostali autori koji na sli¢an na¢in pisu, govori o ,,tagayyur ve fesad* tj.
negativnim promjenama i neredu u drzavi i drustvu.

4 Unutar sunijske teorije hilafeta, drzave i drustva razvila su se tri glavna tipa
literature o politickoj teoriji: juristicko-idealisticka teorija; ,,ogledala princeva™ —
tj. djela kojima su se savjetovali vladari na pravednost i tehnike vladanja; te
vladavinu filozofa-kraljeva/vladara — Sto ¢e razviti Farabi i drugi filozofi koji su
bili pod utjecajem grckog naslijeda, a posebno Platona i Aristotela.

Citaoci bi mogli lahko primijetili da postoje odredene sli¢nosti u
pristupu druStvenim fenomenima izmedu ova dva autora.

Napisano na arapskom jeziku,kao i sva ostala njegova djela,
Sto je bilo uobicajeno za istaknute ucenjake tog doba, a na li¢ni
zahtjev Velikog vezira Ibrahim-pase NovoSeherlije — rodom iz
Maglaja, sa kojim je Kafija imao komunikaciju, autor ,,Usulul-
hikem* prevodi na turski jezik i uljepSava stihovima, neznatno
prosiruje te ga takvog li¢no predaje na Dvor a time 1 sultanu.

Hasan Kafija kaze da djelo piSe kao ,,pomo¢ vladarima,
boZzansku uputu drzavnicima, uzor-djelo mudracima 1 blagoslov
siromasima®. Kao da je ovim htio da se direktno obrati vlastima,
pojasni im boZanske upute i smjernice u pogledu onoga Sto ih se
tice a u Cemu zastranjuju, takoder, 1 kao podstrek 1 drugim
ucenjacima da nastave pisati slicna djela.

On tadasSnjem sultanu Mehmedu III, nudi odreden pregled
stanja te dikertne i indirektne smjernice Sta bi bilo potrebno Ciniti
kako bi se loSe stanje drusStva, drzave, ali 1 pojedinaca, popravilo na
bolje.

Veoma je znakovito to da on primjecuje 1 ukazuje na
socijalne probleme unutar Osmanskog carstva krajem XVI stoljeca
za koje se smatra da je tada bilo na vrhuncu svoje mo¢i.>

Kao nagradu za ovo malo, ali izuzetno vazno i sadrzajno
djelo, od tadasnjeg dvora 1 sultana licno dobio je, pored znacajne
novCane nagrade i Prusacki kadiluk kao dozivotni emanet i
mirovinu. O ovome on sam kaZe: “...zatim su mene, neuglednog
siromaha, obavezali da budem kadija u Pruscu, a ja sam njihovu
naredbu prihvatio i izvrSio, te, kako mi je i naredeno, pristupio
tumacenju spomenute knjige. Nakon S$to sam joj u redZebu
1005.h.g./1596.g.dao  komentar sa najjasnijim izrazima i
najispravnijim sintagmama, napustio sam kadijsku funkciju, te se
uputio u Prijestonicu Sultanata — Konstantinopolj Zasti¢eni...posto
ju je onaj u Cijoj su ruci postavljenja i razrjeSenja (veliki vezir)
pregledao, Allah UzviSeni ga pomogao, predoCio je ovu moju
knjigu, sa jo§ nekim od mojih pisanih radova, Visokom drustvu, te
je poslao UzviSenim vratima (sultanu). Moja djela su josS uvijek za

5> T pored ovakvog uobicajenog stajaliSta unutar historijske nauke, ipak, znaci
slabosti i slabljenja drzave i drusStva su bili prisutni u doba Murada IIT (1574-
1595).

mnoge referentna i predstavljaju utociste za ucene. Nakon Sto su
sultanove Casne o€i pregledale te listove, a nadam se da ¢e moja
djela biti svjetlo dZzennetskih basci kao i svjetlost za zjenice, 1 posto
je sultan svoju obilnu paznju usmjerio i osvrnuo se na neke njene
navode, ponadao sam se da ¢e moji radovi biti referentni izvori za
ucene 1 povjerljive ljude. To se 1 desilo nakon Sto mi je sultan,
Allah mu vlast ovjekovje€io i njegovu drzavu trajnom ucinio,
rukopisom svoje blagoslovljene ruke povjerio kadijsku funkciju
Akhisara sve dok sam ziv, te sam umirovljen pod uslovom da
poducavam ucenike iz mog kraja. Zatim mi je dao odredenu svotu
imetka, pa neka mu to Allah nadoknadi Vjecnom ku¢om u okrilju
njegovog...“ (Handzi¢, ibidem).

Do sada je sacuvano oko 250 rukopisa njegovih djela, a oko
50 su rukopisi upravo djela ,,Usulul-hikem®. Ti rukopisi se nalaze u
bibliotekama Sirom svijeta. Osim u Sarajevu, njegova djela u
rukopisima mozemo nac¢i u bibliotekama u Mostaru, Visokom,
Zagrebu, Istanbulu, Konyi, Bratislavi, Londonu, Parizu, Laipzigu,
Berlinu, Drezdenu, Princetonu, Cambridgeu, Becu, Kairu i
Bologni...

O tome da se Hasan Kafija interesirao za oblast Serijatske
politike mozemo vidjeti i iz toga Sto je napisao i djelo ,,Ogledalo za
Prinéeve“ — pomodnu raspravu o vlasti i vladanju.®

Djelo ”Temelji mudrosti o uredenju svijeta” prevedeno na
francuski jezik davne 1732. (neki autori navode 1824. kada je
objavljen drugi prevod na francuski jezik 1 to od Garciana de
Tassya), madarski (1909.), njemacki (1911.), engleski i bosanski
jezik.

Na bosanski jezik djelo je 1919. godine preveo Safvet-beg
Basagi¢ i objavio u Glasniku Zemaljskog muzeja te upravo ovaj
prevod koristimo za na$ rad jer je ove godine sto prva godiSnjica
objavljivanja istog.

Ovo djelo je relativno rano pobudilo interesovanje
orijentalista 1 zauzelo svoje mjesto 1 u historiji evropske znanosti,
kao jedno od djela u kojem se izrazava i opisuje stanje u

® Naime, tradicija pisanja ovakvih djela je relativno velika. NajvaZniju raspravu
ovakve vrste je napisao Nizamul-Mulk (u. 1092) pod nazivom ,,Knjiga o vlasti®.
Ovo kao 1 druga djela ove vrste su se razvila iz perzijske tradicije pisanja
priru¢nika o drzavnim poslovima i vladanju.

Osmanskom carstvu 1 sultanu se daju preporuke Sta da se uradi da
se to stanje popravi.

SOCIJALNE TEME U DJELU ,,USULUL-HIKEM*

Jedna od glavnih odlika ,,Usulul-hikema* jeste kritic¢ki pristup
u ovom kratkom socijalnom traktatu. Naime, autor sam kaze da o
ovim problemima razmi$lja deset godina te posmatra navedena
desavanja i pojave’. Ovo je sasvim dovoljno da se shvati da je autor
navedenoj problematici priSao na krajnje ozbiljan i odgovoran
nacin te da je uocio usloZnjavanje i pogorsavanje situacije kroz taj
period. Njegovo Skolovanje u Sarajevu i Istanbulu, angaZman
kadije u nekoliko gradova, profesora u Medresi, angaZiranog pisca
1 intektualca svoga doba, ratnika u nekoliko pohoda, dobrotvora
svoga kraja — daje mu puno pravo da izrazi svoje stavove i iskaze
zabrinutost kretanjem drustenih tokova.

On analizira stanje tadaSnjeg drustva — uzeg i Sireg, te uvida
slabljenje drustva i mnostvo socijalnih devijacija®. Uvida kr$enje
normi Serijata te uspostavljenih druStvenih odnosa kao 1
individualne 1 socijalne uzroke koji stoje iza toga u razli¢itim
djelovima drustva i drzave.

Dakle, vidimo da njegovo pisanje biva zahtjev 1 poziv na
reformu te rjeSavanje prakticnih socijalno-patoloskih pojava koje
imenuje 1 detaljnije elaborira. Tako on — direktno 1 indirektno,
upozorava na opasnosti nepotizma, korupcije, socijalne nepravde,
nasilja, nerada, nemorala, pomanjkanja organizacije, nedovoljne
kontrole armije...

Njegovo pisanje je na tragu ideje da je naruSavanje
zajednickih vrijednosti (consensusa) put ka dezintegraciji i
destabilizaciji drustvenog sistema. Kafija skre¢e paznju i na to da
devijantno ponasanje ne mora dolaziti samo od pojedinaca ili pak
organizovanih grupacija — poput sekti, klasa, udruzenja i sl. (kojih
je bez sumnje bilo svugdje 1 u sva vremena), nego moZze doc¢i i od
djelovanja drzavnih 1 politickih organa odnosno ljudi koji ih
predstavljaju 1 njima rukovode a kojima upravo i usmjerava ovo
savjetodavno djelo.

" Dakle, otprilike se radi o periodu od 1585-1595. god.
8 U vrijeme pisanja djela pored vanjskih pritisaka, rata sa Habsburgovcima i
Rusima, autor indirektno govori o pobunama janji¢ara, spahija i drugih.

Cetiri staleZa svakog drustva po Hasanu Kafiji

U samom uvodu, autor konstatuje da ljudski rod opstaje
fizickim razmnoZavanjem ali pod uvjetom ljudskog ,,udruzivanja i
uzajamnog rada®, te da je potrebno u sve to da se unese jasan i
djelotvoran sistem za sva vremena.

Na osnovu dotada$njih misljenja o druStvenim staleZima, a
Sto nas neodoljivo podsjeca na indijsku podjelu na kaste, i nas
autor, pozivajuci se na ranije autoritete, ljude dijeli na Cetiri staleza:
,Jedne za sablju, druge za pero, tre¢e za poljoprivredu, Cetvrte za
obrt 1 trgovinu; a nad svima dadoSe upravu drzavi.*

On dalje obrazlaze pa kaze da u prvi stalez ljudi spadaju
vladari, njihovi namjesnici 1 ostali vojnici.

,Njima je duznost drzati disciplinu u svim razredima
(stalezima); stititi sve pravedno$¢u i dobrom upravom, kako im
kazu u€enjaci i mudraci; boriti se i suzbijati neprijatelje i vrsiti sve
poslove, §to spadaju u duznosti zapovjednika.*

Drugi stalez su: ,,Ucenjaci, mudraci i ostali dobri 1 pobozni
ljudi. Njima je duZnost ¢uvati BoZije zapovijedi i zabrane pisanjem
i predavanjem, izlagati Serijatske ustanove svim razredima
(stalezima p.a.), davati misljenja, savjete i upute; obucavati vjeru i
vjerske obrede; navracati svijet na poboznost i snosljivost; moliti se
za dobro svih uopée, a napose da bude vladar na pravome putu*

U treci stalez autor ubraja sve one koji se bave poljoprivredom.

»2Njima je duznost raditi 1 skrbiti za Zivotne namirnice
obradivanjem polja, zasadivanjem vrtova i uzgajanjem marve
(stoke, p.a.) da podmire sve razrede (staleze). To je poslije ucenja i

,U Cetvrti razred (stalez) spadaju obrtnici 1 trgovci.
Obrtnicima je duZnost, koliko je nuZno, baviti se zanatlijskim
poslovima, a trgovcima nabavljati robu i1 sve ¢ime se svijet koristi.*

Kafijino predstavljanje druStvenih staleza — koje je kako 1 on
sam kaze - preuzeo od drugih ucenjaka, moglo bi se vizuelno
predstaviti na sljede¢i nacin:

eucenjaci
epoboznjaci
emudraci

¢ yladari,
namjesnici,
vojska -
drzavna

uprava

"obrt i

"poljoprivreda* .
poljoprivreda freovina®

szanatstvo
strgovina

eproizvodanja
hrane zasve u
drustvu

) .

Slika 1. Sematski prikaz Hasan Kafijevog videnja drustvenih
staleZa

Hasan Kafija oStro osuduje izlazak van spomenutih staleza—
jer se po njemu, sva zanimanja mogu svesti u navedene. Takoder,
osuduje mijeSanje staleza u pogledu uplitanja u tude obaveze. Tako
navodi da se 1001. h. god./1592. god. pocelo slati poljoprivrednike,
zanatlije 1 trgovce u vojsku jer su vojnici ,,zanemarili svoju
duznost.“’ On konstatuje da takva lo$a praksa nastavlja da se ¢ini i
u vrijeme pisanja djela.

,Dok se drzi vladar starih uredaba, kako ih Serijat propisuje,
napreduje drzava u redu, ljudska zadruga u uredbi, a vlada u moci.
Kad se prestanu postivati te lijepe ustanove i Stiti taj odabrani
smjer, sa svih strana se pokaZe nered u drzavi i slabost u upravi.«!°

? Vidimo da se autor veoma kriticki odnosi spram vojske opdenito, iako sasvim
izvjesno cilja na kritiku janjicara i njihovo jacanje te ugrozavanje druStvenog
poretka od strane dojucCerasnjih Cuvara i protogonista razvoja Osmanskog
carstva.

10 Pretpostavlja se da autor ukazuje na uredbe iz vremena Sulejmana Kanunija te
indirektno poziva na iste.

Kako u ovoj podjeli tako 1 u nekim drugim dijelovima djela,
autor se poziva na prethodne ucenjake, njihova misljenja i stavove,
a posebno isti¢e dva djela:!! , Envaru-tenzil“ i ,,Revdatul-ulema.“!?

Ovakva socijalna podjela staleza'® je davno prevazidena u
drustvenim naukama. Ipak, ona nam danas otkriva kakav je
svjetopogled bio u tom periodu, na koji nacin se on simplificirao te
kakve je posljedice imao na druStveno- politi¢ku misao.

SOCIJALNE DEVIJACIJE DRUSTVA I NJIHOVI UZROCI

Na samom pocetku djela, Hasan Kafija kaze da se uvjerio
godine 1004.po Hidzri/1595.godine da je u uredbi svijeta nastao
nered i u upravi ¢ovjecanstva meteZ i zbrka...!* a onda ukazuje na
¢injenicu da djelo piSe kao odgovor na socijalne devijacije 1
patologiju koje su po njemu bile ve¢ vidljive te na njih treba dati
odgovor. U nastavku on isti¢e, da je poseban nered nastao medu
muslimanima u pogledu nepravedne uprave/vlasti koja je — kako ¢e
indirektno kazati: neefikasna, korumpirana, nepotisticka i sli¢no.
Sam ¢in odluke da se time bavi on opisuje 1 govori o tome
kao o svojevrsnoj inspiraciji od UzviSenog Allaha:

»---1 Otvori mi razum, da razmisljam o stanju ljudi i uzrocima
njihove izopacenosti. Kad sam dobro proucio, Sto se dogodilo

"' Prvo djelo je djelo pod punim nazivom ,,Envaru-tenzil ve esrarut-te'vil“ od
Nasiruddin Bejdavija. Ovo je tefsir koji je bio posebno raSiren i komentarisan u
to doba jer je najvede i najkorisnije glose na njega napisao upravo Sejh Zade
odnosno Mustafa Kodzevi u X stoljecu i te nesto prije Skolovanja Hasana Kafije
u Istanbulu. Takoder, ovaj tefsir je bio veoma raSiren u Osmanskom carstvu a
veliki utjecaj je imao i na velikog muftiju Ebu Su'ud efendiju.

12'Ni jedno od navedenih djela se ne bavi 3erijatskom politikom u uzem smislu
vec su to prije svega Cisto teoloSka i klasi¢na djela.

13 Socijalni stalezi ili klase/skupine su one koje imaju isti ili sli¢an materijalni i
socijalni polozaj u druStvu.Nema saglasnosti oko definisanja staleza, klasa,
slojeva unutar sociologije.Osnivac klasne teorije drustva K. Marx, dijeli ih na tri:
radnike, kapitaliste i zemljoposjednike.M. Weber smatra klase Cisto ekonomskim
kategorijama te je njegova podjela drustva mnogo viSe fragmentirana. DruStvena
slojevitost savremenih drustava je daleko sloZenija. Osnova u istoj je prije svega
materijalni faktor.

4 Autor indirektno ukazuju na znacenje ajeta: ,,Zbog onoga $to ljudi rade,
pojavio se metez i na kopnu i na moru, da im On da da iskuse kaznu zbog onoga
Sto rade, ne bi li se popravili.” (Al-Rum, 41).

zadnji deset godina i viSe, otkriSe mi se neki povodi i uzroci, a Bog
zna najbolje, $ta je pravo!*

Dakle, nakon perioda od deset godina razmiSljanja o
tadasnjim problemima koji su optere¢ivali muslimane tog vremena
— a posebno Bosne kao pograni¢nog podru¢ja tadasnje Carevine'® —
Sto ¢e se kasnije vidjeti, Hasan Kafija piSe ovo djelo i u njemu
1znosi svoja misljenja 1 zapazanja o tome Sta je dovelo do takvog
stanja 1 koji su razlozi/uzroci istome, te kako ih prevazicéi.

Djelo je primjer kriti¢ki intoniranog socijalnog traktata, a sam
autor se nada da ¢e ga u ovome slijediti 1 drugi istaknuti u€enjaci.
Treba naglasiti da on nikada u potpunosti ne iznosi sve kritike
potpuno jasno i1 otvoreno, nego ih ublazava pohvalama i dovama za
vlast, jer se u to vrijeme zbog poziva na reforme drustva i drzave te
borbu protiv korupcije i loSe organizacije mogla lahko izgubiti i
glava i dobiti ,,svileni gajtan‘.!¢

Medutim, samo prihvatanje djela od strane tadasnje vlasti kao
1 uleme, te njegova kasnija zastupljenost govori i o jednoj Sirini
duha i akademskoj slobodi koja se mora primjetiti i valorizirati.'’

Autor,pored intelektualnog wuvida, emotivno pristupa
problemima koje Zeli obrazloziti: ,,Poslije toga pomolim se placuci
Svevisnjem Bogu, i jadikujuéi potuzim se na sudbonosna
vremena.*

15 Tako je imao dobar uvid i u stanje Carevine na drugim mjestima, zahvaljujuéi
svome Skolovanju u Istanbulu, kadijskoj sluzbi u nekoliko gradova, putovanju na
hadZ preko Damaska, Medine i Mekke.

16 Svakako treba napomenuti da ovakva praksa koja je naZalost bila prisutna kod
nekih od sultana i njihovih vezira nema nikakve veze sa islamom ve¢ samo i
isklju¢ivo sa tiranijom, nepravdom, despotizmom, jednoumljem... Ona je bila
prisutna u skoro svim oblicima vlasti 1 kroz cijelu historiju. Tako je: .,Staljin od
139 ¢lanova Centralnog komiteta, koji su izabrani na 17. sjednici Partije 1934,
dao ubiti njih 98 (!) (prema Hoftner, 2005: 187).

17 Poredenja radi, kada bi neko od ucenjaka u mnogim savremenim vecéinskim
muslimanskim drzavama napisao sli¢nu kritiku, u kojoj bi optuZio vlast (makar i
indirektno) za postojanje nepravde, nepotizma, vladavine nesposobnih,
korupcije, neefikasnosti i slicno bez sumnje bi,po naSem skromnom misljenju, ili
zavrsio u zatvoru ili ostao bez zivota. Jo§ jednom — podsjetimo se da je Hasan
Kafija za ovo djelo iznimno nagraden!

a) Socijalna nepravda Ciji je uzrok vlast nesposobnih

Socijalna nepravda ili kako kaze ,nemarnost prema
pravednosti® je prvi i osnovni, razlog dekadencije 1 slabljenja koji
identificira autor. On istice i dokazuje kako je pravda sastavni dio
vjere 1 Serijatske politike. Ona je uvjet duge i1 uspjeSne vlasti.
Najbolji vladari su oni koji su pravedni spram svih — 1 vojske 1
¢inovnika 1 raje/gradana. I spram jakih i spram slabih. Ako vlasti 1
vladari okrenu leda pravdi ocekivati je da ljudi njima okrenu leda.
S njom odmah povezuje 1 nedovoljnu disciplinu u upravi/drzavi.
Ovakvim stavovima on je na tragu imama Gazalija i drugih
ucenjaka koji su pisali o ovome. Medutim, on ide korak dalje i
nalazi da je uzrok ovome Zalosnom stanju u tome ,,Sto se drzavni
poslovi ne povjeravaju sposobnim ljudima.*

Dakle, 1 Kafija jasno uocava i upozorava da pravednost mora
biti osnov socijalnih odnosa. Pitanje pravde i nepravde je bilo jedno
od klju¢nih pitanja brojnih mislilaca kroz cijelu ljudsku historiju.'®

Pojednostavljen prikaz Kafijinog stava bi mogao biti izrazen
u sljede¢em grafickom prikazu:

Nesposobna vlast i predvodnici

Nepostivanje normi i propisa
DRUSTVENA NEPRAVDA

Slika 2. Sematski prikaz Hasan Kafijevog videnja prvog uzroka
dekadencije drustva

Dakle, 1 u to vrijeme, kao doduse 1 danas, do odredenih i
bitnih pozicija Cesto se stizalo podobno$¢u a ne sposobnoscu.
Nepotizam,dodjeljivanje pozicija na osnovu rodbinskih veza,
prijateljstava, raznih drugih interesa bilo je skoro pravilo,a ne
izuzetak.On uoCava da se na odgovorne pozicije postavljaju

8 Prvu poznatu socijalnu teoriju je napisao i elaborirao Platon (u. 348.) u
»Republici“ ili ,,Drzavi®, koja je u ranijim izdanjima nosila naslov ,,0 pravdi“ ili
»O pravicnosti“. U ovom djelu njegov ucitelj Sokrat i on razgovaraju o
drustvenoj pravdi kao osnovu postojanja drzave.

nestrucni 1 nesposobni ljudi 1 na to 1 direktno 1 indirektno ukazuje.
Tako indirektno upozorava i na moguci kraj takve drzave 1 druStva
te ukazuje na Cinjenicu da su veliki 1 poznati Sasanidi propali kao
dinastija upravo radi ovog razloga.

Svoje kriticko-analiticke stavove potkrijepljuje stavovima
Kur'ana, hadisima, izrekama ashaba 1 selefa, stavovima islamskih
ucenjaka, izrekama filozofa, hikajama pa ¢ak 1 poezijom.

U ovom poglavlju autor navodi dva kur'anska ajeta koja su
osnova cijelog poglavlja i njegovih glavnih poruka:,,Allah zahtijeva
da se svacije pravo postuje, dobro cini, 1 da se bliznjima udjeljuje, i
razvrat i sve §to je odvratno i nasilje zabranjuje; da pouku primite,
On vas savjetuje.“ (En-Nahl, 90)."

,Allah vam zapovijeda da odgovorne sluzbe onima koji su ih
dostojni povjeravate 1 kada ljudima sudite da pravi¢no sudite.
Uistinu je divan Allahov savjet! — A Allah doista sve ¢uje i vidi.*
(En-Nisa, 58).

Takoder, navodi pet predaja koje se pripisuju Poslaniku,
s.a.v.s.2? te mnostvo hikaja, izreka od selefa i istaknutih ucenjaka,
te kazivanja 1z drugih dinastija 1 vladavina. Navodi i stithove imama
Safije i drugih pjesnika-filozofa. Svi navodi su u funkciji jadanja
njegove ideje 1 argumentacije.

Slican pristup o ovome fenomenu se moze na¢i i1 kod
islamskih ucenjaka XX 1 savremenog stolje¢a. Da razmotrimo
samo neka od njih.Tako Sejjid Kutb pise:

“Pravda je najvaZzniji temelj islama; ali ova pravda nije samo
tu da sluzi interesima pojedinca. Pravda treba da bude za
individualnu osobu ali takoder i1 za cijelo drustvo, ukoliko Zelimo
da imamo srednji put; dakle, mi moramo da imamo u nasem Zivotu
pravdu zastupljenu u svim izgledima i formama.” (prema Kausar,
2005: 121).

Tako bi 1 danas raskrinkavanje drusStvenih nepravdi moralo
biti jedna od osnovnih karakteristika savremene muslimanske
uleme. Sejjid Husejn Nasr o tome jasno kaze:

19 U navodenju kur'anskih ajeta, autor navodi samo dijelove koji mu sluze kao
argumentacija. Mi smo naveli cijele ajete a istakli dijelove koje on navodi.

20 Kvanititivno-kvalitativu analizu predaja koje se pripisuju Poslaniku, s.a.v.s., u
ovom djelu, uradio je doc.dr.hfz. Kenan-ef. Music, te objavio u tematskom broju
64. Novog Muallima, 2015. god.

,Ono S$to danas vidimo u islamskom svijetu pocesto je
apsurdno. Naime, mnoge vlade islamskih zemalja pod tutorstvom
su Zapada, i1 te vlade, s jedne strane, pocCesto zagovaraju
demokratiju, a s druge strane, krse Zelje vlastitog naroda ukoliko su
te Zelje u koliziji s interesima Zapada. (...) Samim zapadnjacima ne
odgovara istinska demokratija u islamskom svijetu. Oni dobro
znaju da zbilja demokratske vlade u islamskom svijetu ne bi
interese  vlastitog naroda podredile interesima Zapada.‘
(Jahanbeglou, 2007: 196,197).

Ulema je =zaduZena da wuvazava socijalno-humanitarnu
komponentu islama aktivnih vjernika u izgradnji drustva.

Jusuf el-Karadavi o tome kaze: “Kao $to se od muslimana
trazi da ustane protiv drustvene nepravde, od njega se takoder trazi
da se bori protiv politicke nepravde, te svake nepravde, bilo kako
da se zove i bilo koje je vrste. Sutnja pred nepravdom i tlagenjem
obavezno zasluzuje kaznu za cijeli ummet, kako za one koji €ine
nasilje, tako 1 za one koji pred nasiljem Sute, kao Sto Uzviseni Allah
kaze: 'l izbjegavajte ono Sto ¢e dovesti do smutnje, koja nece
pogoditi samo one medu vama koji su krivi.' (Kur’an, al-Anfal,
25)“ (El-Karadavi, 2011: 95).

Muslimani se nikada ne smiju pomiriti sa bilo kojim oblikom
socijalne nepravde.?'Ebu Se'id el-Hudri, r.a., prenosi: ,,Allahov
Poslanik, s.a.v.s., je rekao: 'Ko od vas vidi neko ruzno djelo, neka
ga promijeni svojom rukom, ako to ne mogne, nega to ucini svojim
jezikom, a ako to ne mogne ona svojim srcem (neka ga prezire)! A
to je najslabiji vid imana!"* (Et-Tirmizi, 1998: 4/39).

b) Nepostojanje druStvenog savjetovanja, konsultovanja i
dogovora Ciji je uzrok oholost politickih i drugih predvodnika

Drugi razlog za nezadovoljavajuc¢u sliku stanja drustva koji
autor istice jeste ,,...ustezanje od savjeta i miSljenja 1 proucavanja

21 Nazalost, izgleda da je nepravda postala osnovom u medunarodnim relacijama
i aspektima i to se toliko viSe i ne krije:

“Pola veka kasnije, na pitanje Leslija Stala iz CBS televizije, vezano za pola
miliona dece koja su umrla zbog kontinuirane vojne blokade Iraka, tadasnja
ambasadorka u Ujedinjenim nacijama, Medlin Olbrajt, nije negirala optuzbu i
priznala je ,,da je tesko bilo doneti tu odluku". Ali je ona opravdala taj izbor:
»Mislimo da je tu cenu vredelo platiti".” (Bauman, 2009b: 100).

67



Aktuelnost socijalne kritike u Hasan Kafijinom djelu... Esmir M. Halilovi¢

(prilika).” Odmah identificira i uzrok ovome u vidu oholosti kod
predvodnika te njihovo izbjegavanje ucenjaka i ,,pametnih ljudi®.
Graficki ovu ideju predstavljamo na sljede¢i nacin:

Udaljenost (od) ucenih i strucnih ljudi

Oholost predvodnika/voda
NEPOSTOJANJE DRUSTVENOG SAVIETOVANJA | DIJALOGA

Slika 3. Sematski prikaz Hasan Kafijevog videnja drugog uzroka
dekadence drustva

[ u ovom poglavlju autor navodi slican nacin argumentacije.
Kur'anski ajet koji navodi 1 koji je moto cijelog poglavlja:

“Samo Allahovom milo$¢u ti si blag prema njima; a da si
osoran i grub, razbjegli bi se iz tvoje blizine. Zato im prastaj i moli
da im bude oprosteno i dogovaraj se s njima. A kada se odludis,
onda se pouzdaj u Allaha, jer Allah zaista voli one koji se uzdaju u
Njega.” (Ali Imran, 159).

Navodi i tri predaje za koje kaze da su hadisi Allahovog
Poslanika, s.a.v.s., nekoliko izreka ashaba (h. Omera, r.a., 1 h. Alije,
r.a.), nekoliko israilijata, filozofskih stavova, stihova, te drugih
primjerenih izreka kao potkrepljenje za ovo poglavlje.

Na koncu poglavlja autor zakljuCuje: ,,Dakle, spomenute
lijepe rije¢i 1 dobre pouke upucuju, da je izmjena misli i
savjetovanje najnuznija potreba i najodabranija vrlina. Zato se
pojavio nered u drzavnim poslovima i nastalo sklizanje 1 mlitavost
(...~

Hasan Kafija ukazuje da je dogovor princip koji islam
preporucuje na licnom, porodi¢nom i druStvenom planu. Nacelo
dogovaranja se spominje u Kur'anu 1 Sunnetu kao bitna
karakteristika vjernika. Princip socijalnog dogovora je propisan
Kur’anom 1 Sunnetom na brojnim mjestima u ovim casnim
izvorima islama, 1 on je jedna od najvecih karakteristika islamskog
pogleda na socijalni aspekt, openito. UzviSeni Allah kaZe:

Za one koji se Gospodaru svome odazivaju, i koji molitvu
obavljaju, i koji se o poslovima svojim dogovaraju, a dio od
onoga cime smo ih opskrbili udjeljuju. (Kur’an, As-Sura,
38).

Stavide, cijela sura nosi naziv dogovor i socijalno
dogovaranje.

Od Abdullaha b. Mes'uda, r.a., se prenosi da je Poslanik,
s.a.v.s., kazao: ,,Ako budete i trojica, izaberite sebi vodu! I neka se
dvojica ne sasaptavaju mimo treéeg!“*? (Et-Taberani, 1994: 9/185).

U prvim generacijama muslimana, u pogledu socijalnog
principa dogovaranja, vladala je apsolutna sloboda misljenja i
izrazavanja.

Nije poznato da je ikada iko od ashaba ili tabi’ina bio osuden
zbog svog misljenja koje je javno iznio u Vijecu ili bilo gdje
drugdje! Naprotiv, svi muslimani su imali pravo na misljenje 1
javno ispoljavanje istog na javnom mjestu.??

Nazalost, vrlo brzo, nakon ove prve dvije generacije
muslimana, dolazi do stagniranja ovog socijalnog principa islama,
te se javljaju razli¢iti vidovi represije, progona, uskra¢ivanja prava
slobode govora i sli¢no.

¢) Nepostojanje autoriteta, dekadencija i inferiornost spram
drugih

Treéi uzrok loSeg stanja muslimanskog drustva tog vremena
Hasan Kafija identificira u devijacijama u pogledu stanja vojske 1
odbrambene moc¢i. Naime, u to vrijeme i spahijski i janjicarski
sistemi su pokazali svoje neefikasne aspekte 1 nemogucénost
adaptiranja novonastalim drustvenim i posebno vojnim izazovima.
Tehnicko-takticka inferiornost i zaostalost, nedovoljna posvecenost
—uzrok je nepostovanje hijerarhije i linije komande kao 1 preuzetih

22 Ovaj hadis se prenosi i kao mevkuf i kao marfu'a predaja Bezzar ga blleZl u
sljede¢em obliku: RSP gt o a8 e-uS 13y 10 &l Ak Dl oy ¢ il e (e
ol adle ) Tia A gy 8550l A £l “Od Omera b. al-Hattaba, r.a., se
prenosi da je rekao: “Ako budete trojica na putovanju, izaberite sebi Jednoga za
vodu. To je voda kojeg je propisao (i naredio) Allahov Poslanik, s.a.v.s.” (EI-
Bazzar, 2009: 1/462)
2 U prilog ovome ide i ¢injenica o postojanju brojnih ideoloskih pravaca,
razli¢itih mezhebskih misljenja i sl. medu muslimanima jo$ od najranijeg doba.

obaveza i duznosti. On ukazuje da je uzrok ovome u tome S$to nema
postivanja nadredenih.

Mito i korupcija & udovoljavanje strastima

Nedisciplina i nepostivanje nadredenih
NEMAR (SPRAM) VOJSKE | VOJNIH PITANJA

Slika 4. Sematski prikaz Hasan Kafijinog videnja treéeg uzroka
dekadencije drustva

Za navedeno poglavlje autor navodi dva kur'anska ajeta:

,O vjernici, budite oprezni i nastupajte ili u cetama ili odjednom
svi.” (En-Nisa, 71).

U osvrtu na ovaj ajet, autor isti¢e da on govori o dva aspekta:
obavezi brige o adekvatnom naoruzanju, te naredbi konstantne
budnosti 1 opreza.

,Uzeti 1 jedno i drugo je sveta duZnost.Nije dopusteno ne
uporijebiti ih u ratu. No, u danaSnje doba ni jedno ni drugo se ne
upotrebljava.*

Takoder, navodi ajet:

“O Vjerovjesnice,bodri vjernike na borbu!Ako vas bude
dvadesetak izdrZzljivih, pobijedit ¢e dvije stotine; a ako vas bude
stotina, pobijedit ¢e hiljadu onih koji ne vjeruju, zato Sto su oni
ljudi koji ne shvacaju.” (EI-Enfal, 65).

Pored navedena tri faktora slabosti i stagnacije, autor takoder
spominje i mito i ,,povodljivost za Zenama®. Mito i korupcija se u
djelu spominje samo jedanput, ali je to i viSe nego dovoljno da se
shvati prisutnost navedene socijalnopatoloSke anomalije u
tadaSnjima  administrativnim  tijelima Osmanskog carstva.
Korupcija spada u one pojmove kojima je teSko odrediti sadrzaj,
budu¢i da se njezino znaCenje mijenja u razliCitom
vremenskom, druStvenom 1 politickom kontekstu. Opcenito, pod
korupcijom se podrazumijeva zloupotreba javne sluzbe ili poloZaja
radi li¢ne koristi, a mitom se smatra ono §to je dato u tu svrhu.
Nazalost, mito i korupcija su iznimno rasprostranjeni i danas medu

muslimanima pa mozda ¢ak i mnogo viSe nego u vrijeme Hasana
Kafije. S druge strane, veoma je malo javnih osuda istih pojava od
uleme 1 predvodnika, iako je korupcija jo§ po Aristotelu ,,izraz
kvarenja moralnih vrijednosti drustva.*

Moralni pad je, takoder, tema koja se proZima na vise stranica
ovog Prusc¢akovog djela. On govori da je povodenje za
nedozvoljenim strastima u pogledu zena, zajedno sa korupcijom
uzrok svakog pada tadaSnjeg muslimanskog drustva.

Tako je 1 danas.Porodica i pojedinci u njoj su sve vise pod
pritiskom 1 napadom novih formi i izazova koja odvode u: nemoral,
izvanbracnu zajednicu, prostituciju, konstantan pad nataliteta,
mnostvo razvoda, radanje vanbracne djece...

,Mnoge obitelji viSe ne znaju za kuéno druZenje, buduéi da su
roditelji 1 djeca premjestili teZiSte svoga Zivota van, a obitel]
smatraju tek jo§ mjestom gdje spavaju. Naravno da je time gotovo
onemogucena 1 uloga odgajanja.” (Hoffner, 2005: 120).

d) Uzroci pobjede i uspjeha

Posljednje poglavlje ovog djela govori o uzrocima pobjede i
Allahove pomoci, te uzrocima propasti.

Hasan Kafija smatra da je osnova svakog uspjeha
bogobojaznost i poboznost u vojsci, te ,,uzoran red“ tj. kvalitetna
organizacija i postivanje iste.

Kvalitetna organizacija - "uzoran red"

Poboznost i moralnost

KOLEKTIVAN USPIJEH

Slika 5. Sematski prikaz Hasan Kafijevog videnja uzroka uspjeha i
pobjede

O tome on kaze: ,Dakle, najpreca je duznost vladaru i
ministrima da se brinu za poboZnost i pristojnost, ustrajnost i
molitve medu vojnicima i da ih odvaéaju od pokvarenosti i
neposlusnosti,te od teZnje za novotarijama i strastima.*

Autor oStro kritikuje neprimjeren odnos osoba na vlasti spram
uglednika 1 poboZnjaka:

,U naSe doba kod veéine naroda opaza se i1 vidi neki stid,
prezir, odvratnost i ponizavanje (dobrih ljudi); poglavito se u tome
istice carska svita ...*

Knjigu zavrSava sa nekoliko savjeta u vezi vaznosti mira i
primirja.

,U Kur'anu stoji: 'Mir je bolji' (od neprijateljstva). Rat je
potiStenosti i jad, a mir sloboda i veselje.*

,,Ovo je kraj knjige, a Bog najbolje znade, §ta je pravo. Toliko
je dosta onome koji misli svojom glavom, a rije¢ima (mudrim)
nema kraja.” Djelo je zavrSio navedenim rijecima te dovom koju je
iskazao u stthovima.

Refleksije Safvet-bega BaSagic¢a kao prevodioca djela

Prevodilac na bosanski jezik, na$ glasoviti u¢enjak dr. Safvet-
beg BaSagi¢, je u svome prevodu skrenuo paznju na nekoliko stvari
u vezi ovog vaznog djela. On isti¢e da je prilikom prevodenja ovog
traktata imao u posjedu cak cetiri njegova rukopisa/prepisa, od
kojih je najstariji iz 1604. god. — koji je napisao autorov ucenik
Hamze b. Ibrahima 1 to sedam godina nakon pojavljivanja djela.
Basagi¢ istice da je djelo preveo koliko je vise mogao doslovno.

U samom predgovoru, Basagi¢ istice ideju o pokretanju Sire
akcije prevodenja djela nasih uc¢enjaka koje su pisali (ili pjevali) na
arapskom, perzijskom i turskom jeziku. On napominje da ima vise
stotina nasih autora koji su pisali na orijantalnim jezicima 1 da je
velika Steta da se njihove misli ne prevedu.

Velika je Steta da se 1 do sada — 101 godinu nakon
pojavljivanja prevoda ,,Usulul-hikema* nije uradilo mnogo na ovoj
njegovoj ideji! Veoma je bitno spomenuti da je i rahmetili Ahmed
Smajlovi¢ imao slicnu ideju, jer je planirao pokrenuti snaznu
prevodilacku djelatnost u to vrijeme, a koje bi rezultiralo
prevodenjem svih kapitalnih i klasi¢nih islamskih djela na bosanski
jezik!

BasSagi¢ uvida kriti¢ku intonaciju i vaznost djela u tadasnjem
kontekstu pa kaze: ,,Mjestimice direktno, a mjestimice indirektno
upozorava vladara i mjerodavne faktore na neurednost 1 na
posljedice, koje cekaju drzavu, ako se za vremena ne urede. Danas
je jasno svakome, da su ba§ pogreske, koje je Cafija (Kafija p.a.)
onda uocio u upravi Turske dovele je na rub propasti. (...) U
ovome djelu, osim gradiva za politickog 1 kulturnog historika,
imade dobre pouke za svakakoga, jer su ajeti, hadisi, mudre rijeci,
stihovi i pric¢e prave iskre islamske knjizevnosti...“

Takoder, napominje da mu i ovo i slicna djela veoma lice na
Gazalijino djelo ,,Savjet vladarima®, ali se ipak Kafijin pristup
odlikuje 1 kritickim tonom i pristupom. S obzirom da je i Basagi¢
bio druStveno izuzetno angaziran, izgleda nam prirodno da odabire
ovo djelo za prevodenje, ali 1 da iz njega crpi neke od svojih kritika
stanja medu muslimanima svoga vremena. Ipak, pisanje i
prevodenje djela su se dogodile u dvije razli¢ite kulturno-
historijske 1 civilizacijske paradigme. Mi sada Zivimo u nekoj
tre¢oj, a bez ikakve sumnje, ova socijalna kritika izlozena u djelu
,Usulul-hikem* je i dalje,nazalost, 1 viSe nego aktuelna!

ZAKLJUCAK

Hasan Kafija Pruscak je bio pionir mnogih islamskih znanosti
u Bosni 1 Hercegovini, kako ga naziva profesor Nakicevi¢ u svojoj
istoimenoj knjizi. Radilo se o glasovitom ucenjaku koji je bio
prepoznata 1 priznata liCnost i u vlastitom mjestu (Pruscu), cijeloj
Bosni ali 1 u samom centru tadasnje Osmanske drzave — Istanbulu.
Njegovo cjelokupno obrazovanje i zivotni put su bili u sluzbi
islama i muslimana. Hasan Kafija se ne zadovoljava sa uzivanjem u
blagodatima koje je imao na svim mjestima gdje se nalazi, nego se
interesuje i za opée dobro, kao 1 stanje islama 1 muslimana u cijeloj
Carevini, te ulaze znatne intelektualne, materijalne ali i fizicke
napore na tome putu. Na tom tragu piSe nekoliko svojih djela od
kojih je svakako najpoznatije njegovo djelo ,,Usulul-hikem* u
kome istiCe jednu veoma sadrzajnu i konstruktivnu socijalnu kritiku
tadasnjeg doba. Istu je napisao na turskom i arapskom jeziku te
liéno odnio na tadasnji Dvor ili Portu gdje — nakon is¢itavanja istog
djela, biva bogato nagraden za svoj trud i1 odvaznost.

Autor je u ovome djelu hrabro ukazao na postojanje
socijalno-patoloskih pojava tadasnjeg druStva koje imenuje kao
ogromne opasnosti za budu¢nost muslimana i tadasnje drzave.
Poimenice on identificira: socijalne nepravde, vlasti 1 pozicije
nesposobnih ali podobnih, nepotizam, prijateljske 1 druge interesne
veze, udaljenost od iskrenog savjetovanja 1 dogovoranja, nestajanje
autoriteta, dekadenca, mito 1 korupcija, moralni sunovrat... Sve su
to stvari koje su bile raSirene u njegovo doba a koje veoma lahko
mozemo prepoznati i u nasem savremenom dobu 1 prostoru te
smatramo da se njegova kratka ,,risala® moze itekako iSCitavati i
danas kao veoma jasna i efikasna, te savremena socijalna kritika.
Smatramo da bi bilo potrebno osvijetliti i druge klasi¢ne islamske
ucenjake sa naSih prostora u ovome smislu $to svakako ostaje kao
preporuka za dalja istrazivanja ali i podsticaj za dublje i temeljitije
ispitivanje savremnosti muslimana,te sposobnosti adekvatnih
odgovora na brojne savremene izazove 1 nedoumice u kojima se
nalazimo.

Pogotovo danas, kada se zna da je efikasna, dobronamjerna i
konstruktivna kritika kod mnogih muslimana najces¢e docekana
,ha noz“, a njeni nositelji anatemisani, proglaSeni neprijateljima i
izopaceni od ,mainstreama®“ onih u c¢ijim rukama su poluge
odlu¢ivanja i vlasti a koji prije svega Stite vlastite interese te
interese onih koji su ih postavili na te pozicije.

Professional paper

ACTUALITY OF SOCIAL CRITICISM IN HASAN KAFT’S
WORK USULUL-HIKEM FI NIZAMI AL-ALEM

Esmir M. Halilovi¢, PhD

Abstract

Hasan Kafi Prus¢ak is one of the greatest scholars coming
from Bosnia and Herzegovina. He was educated in Prusac,
Sarajevo and Istanbul. He served in several places as a kadi and
muderris. He participated in a few crusades and battles. He wrote
20 works among which the most famous, the most rewritten and the
most commented is the work under the title Usul-ul-hikem fi
Nizami Al-alem — Principles of Wisdom for the Order of the World.
Although not being too extensive, the work has been assessed as
very valuable — and for it the author received the award personally
from the Sultan and the Court at that time. In this critically oriented
work — which differentiates it from similar literature produced by
Gazali and other earlier scholars, the author presents his
observations through which he identifies the main problems of the
society and the country at the time in the following forms: social
injustice, incompetence of people in high places, nonexistence of
social and Islamic agreement and counseling, technical,
technological and general backwardness of Muslims in comparison
to their enemies (even at that time), corruption and nepotism, the
downfall of personal and social morality standards... This work is
important to us for several reasons. One of them is that this work
can be considered and read in the contemporary context as an
excellent social criticism and compared with the present since
social deviations emphasized there (present at his time, i.e. 400
years ago!) are present nowadays among Muslims, in addition to
other challenges and problems we face.

Keywords: Hasan Kafi Pruscak, reform, power, decadence,
society, social criticism, ulema

